
І. ШЫМКЕНТ ҚАЛАСЫНЫҢ 2023–2024 ЖЫЛДАРДАҒЫ 
ӘЛЕУМЕТТІК-ЭКОНОМИКАЛЫҚ ДАМУЫНЫҢ НЕГІЗГІ ТЕНДЕНЦИЯЛАРЫ
Экономиканы дамытудың сыртқы және ішкі шарттары
Мемлекет басшысының Қазақстан халқына жыл сайынғы Жолдауларында белгіленген міндеттерге сәйкес 2023-2024 жылдары жергілікті атқарушы органның жұмысы экономикалық өсуді және халықтың өмір сүру деңгейін арттыруды қамтамасыз етуге бағытталған. 
2023 жылдың қорытындысымен Шымкент қаласы бойынша жалпы өңірлік өнім (бұдан әрі – ЖӨӨ) көлемі 4 026,6 млрд теңгені құрады және 
2022 жылмен салыстырғанда 5,7%-ға өсті. Республикалық көрсеткіш 
119 808 млрд теңгені құрады.  ЖӨӨ құрылымындығы қаланың үлесі 3,4%-ды құрап, бұл көрсеткіш бойынша республика өңірлерін орналастыру тәртібінде 13 орынды иемденді. 
ЖӨӨ құрамында сауда, автомобиль және мотоциклды жөндеудің үлесі 22,2%-ды, өнеркәсіп өнімі – 20,8%-ды, құрылыс – 5,1%-ды, көлік және қоймалау қызметінің  үлесі – 5,5%-ды құрап отыр.  
2023 жылы өнеркәсіп өнімі 1 090,7 млрд теңгеге өндіріліп, 
2022 жылға өсім 2,9%-ды құрады.
Оның ішінде өңдеу өнеркәсібі көлемі 948,4 млрд теңгені құрап,                1,7%-ға артты.
Бұл металлургия өндірісінің – 2,1 есеге, машина жасау – 65,6%-ға, жеңіл өнеркәсібінің – 0,8%-ға, сусындар өндірісінің  – 5,3%-ға артуы есебінен орын алды. 
Дегенмен, фармацевтикалық өнімдер – 21,1%-ға, қағаз және қағаз өнімдері – 21,2%-ға, өзге де бейметалл минералдық өнімдер – 5,7%-ға, мұнай өнімдерінің өндірісі 7%-ға төмендеген.
Мұнай өнімдерін өңдеу көлемі 257,6 млрд теңгені құрады. Жалпы өңдеу өнеркәсібінде 27 пайыздық үлесті құрайды. 
Өндіріс көлемінің азаюы мұнай өңдеу зауыты «ПетроКазахстанОйлПродактс» ЖШС жылу алмастырғыштағы техникалық ақаулықтарға жоспарлы жөндеу жұмыстарын жүргізуіне, тиісінше өндірістің тоқтатуына байланысты орын алған (2023ж. 15 наурызы - 7 сәуір аралығында).  
Бұдан басқа, өңдеу өнеркәсібінің 5 пайыздық үлесін құрайтын фармацевтикалық өнімдер көлемі 45,8 млрд теңгені құрады. 

Өнім көлемінің төмендеуі – саладағы басым үлесті «Химфарм» АҚ өндірген фармацевтикалық өнімдер мен препараттар көлемі тегін медициналық көмектің кепілдік берілген көлемі шеңберінде бірыңғай дистрибьютор «Самұрық-Қазына Фармация» ЖШС тарапынан 2022 жылы берілген тапсырыстан аз болуы есебінен орын алды.  
Өзге де бейметалл минералдық өнімдер өндіру саласындағы  кәсіпорындармен өндірілген өнім көлемі 110,7 млрд теңгені құрады. Саладағы өндірістің төмендеуі құрылыс материалдарына деген сұраныстың азаюы есебінен орын алды. Өңдеу өнеркәсібіндегі саланың үлесі 11,7%. 
Ауыл шаруашылығының өнімі 48,8 млрд теңгеге өндіріліп, 
2022 жылға қарағанда 100%-ды құрады. Республикалық көрсеткіш 
 7 625,2  млрд  теңге болып қалыптасып, республикадағы үлесі – 0,6% құрады.
Саладағы өсім мал шаруашылығының 12,5%-ға артуынан орын алды                (34,1  млрд теңге). 
Мал шаруашылығында қой мен ешкі басы – 37,7%-ға, жылқы басы – 13,6%-ға, ірі қара мал саны 28,3%-ға артты.
Салада жұмыртқа өндірісі 22,1%-ға, ет – 32,5%-ға пен сүт – 69,3%-ға артты. 
Шағын  және орта кәсіпкерлік 
Жұмыс істеп тұрған шағын және орта субъектілер саны 128 526 бірлікке жетіп, 2022 жылға өсім 16,4%-ды құрады. 
ШОК саласында 233,4 мың адам жұмыспен қамтылып, 2022 жылмен салыстырғанда 12,8%-ға өскен. 
Шағын және орта кәсіпкерлік субъектілерімен 2 670,1 млрд теңгеге өнім өндіріліп, 17,6%-ға артқан.
2023 жылы қалаға 661,7 млрд теңге инвестиция бағытталып,                     2022 жылмен салыстырғанда 15,2%-ға артты. 
Инвестиция көлемі көпқабатты тұрғын үйлердің, инженерлік инфрақұрылымның, жолдардың құрылысына, құрал-жабдық сатып алуға, ғимараттарды күрделі жөндеуге, өндіріске бағыттаған инвестициялар есебінен қалыптасты.
Қаржыландыру көздері бойынша, республикалық бюджет – 
47,7  млрд теңгені, жергілікті бюджет – 79,7  млрд теңгені, меншікті қаражат –  510,8  млрд теңгені, банктердің кредиттері – 13,6  млрд  теңгені және  басқа да қарыз қаражаты – 9,9  млрд теңгені құрады.
Негізгі капиталға салынған инвестициялардың едәуір үлесі 45,1% – жылжымайтын мүлікпен жасалатын операцияларға, 17,5% – өнеркәсіп саласына тиесілі.
Құрылыс жұмыстарының көлемі 2022 жылы 219,4  млрд теңгені құраса, 2023 жылы бұл көрсеткіш 261,2  млрд теңгені құрап, 13,6%-ға артқан.
Құрылыс жұмыстарының артуы инженерлік инфрақұрылым, жолдарды қайта құру, тұрғын үйлердің құрылыстары есебінен орын алды.
Құрылыс-монтаж жұмыстарының көлемі 12,9%-ға, күрделі жөндеу жұмыстары – 82,9%-ға артса, ағымдағы жөндеу жұмыстар – 4,6%-ға азайды.
Пайдалануға берілген тұрғын үй көлемі 1 083,9 мың шаршы метрді, немесе өсім 1 пайызды құрады. Атап айтқанда:
· бюджет есебінен – 124,9 мың ш.м.
· жеке салушылар –  552,9 мың ш.м.
· жеке тұрғын үй (халықпен) – 406,1 мың ш.м.
Бюджет есебінен 100 көпқабатты тұрғын үйдің (330,4 мың ш.м) құрылысы жүргізіліп, 34 көпқабатты тұрғын үй пайдалануға тапсырылды   (124,9 мың ш.м):
· 30 кредиттік үй (105,9 мың ш.м). 
· 4 арендалық үй  (19,0 мың ш.м).
Тұрғын үй құрылысына бағытталған инвестиция көлемі 
295,8  млрд теңгені құрады. 
Қала экономикасының құрылымында сауда саласы айтарлықтай бөлігін алады. Жалпы өңірлік өнімдегі сауда үлесі  22,2%-ды құрайды (сауда орталықтары, дүкендер, супермаркеттер, базарлар, тамақтану объектілері және т. б.).
Бөлшек сауда көлемі 2022 жылмен салыстырғанда 19,8% өсіммен 953,9  млрд теңгені құрады. Құрылымында азық-түлік емес тауарлар басым – 73,6%, ал азық-түлік тауарларының үлесі – 26,4%.
Азық-түлік тауарларының көлемі өткен жылмен салыстырғанда  10,3%, азық-түлік емес тауарлардың көлемі 24,4% артты.
Көтерме сауданың көлемі 2 365,3 млрд теңгені құрап, 2022 жылмен салыстырғанда 2,2% артты. Көтерме сауданың құрамында басым бөлігін азық-түлік емес тауарлар және өндірістік-техникалық мақсаттағы өнімдер құрайды.
Сыртқы сауда айналымы
2023 жылы сыртқы сауда айналымы 2 652,7  млн АҚШ долларды құрады. Оның ішінде, экспорт –  785,9  млн АҚШ долл., импорт – 
1 866,9  млн АҚШ долл. құрады.
Байланыс қызметінің көлемі 10,1  млрд теңгені құрап, 15,4%-ға артты. 
Көлік инфрақұрылымын дамыту бағытында өткен жылы                          233 шақырым жол пайдалануға берілді.
Оның ішінде Бәйдібек би – Арғынбеков қиылысындағы жолайрық құрылысы аяқталып, іске қосылды. 
Жақсы және қанағаттанарлық жағдайдағы жолдардың үлесі 71 пайызға жетті. 
Есепті жылы жүк айналымының көлемі 13 799 млн ткм құрап, өткен жылдың деңгейінен 44,2% артты.
 Жолаушылар айналымы 4 762,8 млн жкм немесе өткен жылға 107,1% құрады. 
Әлеуметтік сала 
2023 жылы қалада экономикалық белсенді халық саны 455,8 мың адамды, оның ішінде жұмыспен қамтылғаны – 433,5 мың адамды, жұмыссыздар саны – 22,2 мың адамды, жалпы жұмыссыздық деңгейі – 4,9% құраған.
Қала бойынша 31 197 жұмыс орны ашылды. Оның ішінде 
30 699 – тұрақты жұмыс орындары, 498 – уақытша жұмыс орындары құрылды.
«2021 – 2025 жылдарға арналған Кәсіпкерлікті дамыту жөніндегі ұлттық жобасы» аясында  42 525 адам жұмыспен қамтылды немесе жоспар 26,9% артығымен орындалды (жылдық жоспар 33 500 адам).    
Жұмыспен қамту шараларының нәтижесінде тағайындалған атаулы әлеуметтік жәрдемақыны алушы отбасылар саны 23%  азайды.
Зейнет жастағы ардагерлерді сауықтыру орталықтарымен қамтамасыз ету мақсатында қалада  «Ізетті зейнеткер» сауықтыру орталығы ашылды.
Білім беру саласында есепті жылы 20 мыңға жуық орындыққа                       23 мектеп пайдалануға берілді, оның ішінде 20 - жекеменшік мектеп. 
Нәтижесінде, үш ауысымды мектептер мәселесі толығымен шешілді.
Балаларға арналған 500 орындық Оқушылар сарайы іске қосылды.
Денсаулық сақтау саласында қаламызда алғаш рет нейростимулятор отасы және жүрек трансплантациясы жасалды.
Спорт саласында бұқаралық спортпен шұғылданушылардың үлесі            42 пайызға жетті.


Қалада «Үстел теннисі спорт кешені» және «Жаңа ипподром» пайдалануға берілді. «Металлург» стадионы қайта құрылып, 1 спорт мектебі іске қосылды. 
«Ордабасы» футбол клубы өз тарихында тұңғыш рет Қазақстан чемпионы атанды.                    
Мәдениет саласында халықаралық деңгейде іс-шаралар өткізетін заманауи Конгресс холлдың құрылысы аяқталды.  
Экономиканың нақты секторындағы тұрақты өсім халықтың 
әл-ауқатын сипаттайтын көрсеткіштерде оңды динамика қалыптасқан, атап айтқанда:
· орташа айлық жалақы 275 659 теңгені құрап, 17,4 пайызға артты. 
· халықтың орташа жан басына шаққандағы атаулы ақшалай табыстары  108 989 теңгені құрап, 15,4 пайызға артты. Республикалық көрсеткіш 181 855 теңгені құрады.
Шымкент қаласының 2023 жылғы қалалық бюджет көлемі 656,4  млрд теңгені құрады. Қаланың өзіндік кірістері – 342,7  млрд теңге болды.
Әлеуметтік салаға жалпы 342,6  млрд теңге бөлінген, бұл жалпы бюджет көлемінің 52,2 пайыз үлесін құрады, оның ішінде:
· білім беру саласының үлесі 75,8%, денсаулық сақтау cаласы - 3,4%, әлеуметтік көмекке және әлеуметтік қамсыздандыру - 9,5%, мәдениет, спорт, туризм және ақпараттық кеңістікке бағытталған қаржы үлесі 11,3% құрады.
2022 жылмен салыстырғанда инфляция деңгейі төмендеп, 
9,5% құрады. 
Бағаны қадағалау және делдалдық қызметті шектеу мақсатында құзырлы мекемелермен арнайы комиссия құрылып, 2023 жылы 104 комиссия отырысы өтті.
Қалада жергілікті тауар өндірушілер мен шаруа қожалықтарының және көтерме сауда қызметімен айналысушы кәсіпкерлердің қатысуымен апта сайын қаланың 8 аймағында 428 азық-түлік жәрмеңкесі ұйымдастырылып, күнделікті тұтынатын тауарлар нарықтан 10-15%-ға төмен бағада сатылды. 
Бағаны тұрақтандыру мақсатында, сауда желілері мен жергілікті тауар өндіруші кәсіпорындарға айналымға қарыз қаражат беріліп, келісім-шарттар түзілді.



2024 жылдың басынан қаланың әлеуметтік-экономикалық жағдайында да оң өзгерістер бар.
2024 жылдың қаңтар-тамыз айларында өнеркәсіп өнім көлемі 
711,2  млрд теңге болып, нақты көлем индексі 103,1 пайызды құрады.
Оның ішінде, өңдеу өнеркәсібі – 103,0 пайыз болды.
Өңдеу өнеркәсібінде мұнай өнімдерінің өндірісі жақсарып, өнім көлемі 2,3%-ға артты.  Сонымен қатар,  фармацевтикалық өнімдер – 39,1%-ға, химия өнеркәсібі – 36,7%-ға,  резеңке және пластмасса бұйымдары – 17,6%-ға, тамақ өнеркәсібі – 2,7%-ға, сусын – 1,7%-ға артты. 
Ауыл шаруашылығының өнім көлемі 32,5 млрд теңгені немесе 
103,3 пайызды құрады.
Инвестиция көлемі 401,9  млрд теңге болып, 12,1  пайызға артты. Оның ішінде, мемлекеттік бюджеттен 90,9  млрд теңге, жеке көздерден 
311,0  млрд теңге. 
Негізгі капиталға салынған инвестициялардың едәуір үлесі жылжымайтын мүлікпен жасалатын операцияларға (47,9%) және өнеркәсіп (15,2%)  саласына тиесілі.
Құрылыс жұмыстарының көлемі 130,8 млрд теңгені, немесе 
126,5 пайызды құрады.
Пайдалануға берілген тұрғын үй көлемі 649,1 мың шаршы метр немесе 127,3 пайыз болды. 
Бөлшек сауда көлемі 619,7 млрд теңге болып, нақты көлем индексі            16,8 пайызға артты. Көтерме сауда – 1 055,1  млрд теңгені, немесе 
118,4 пайыз құрады.
Жолаушылар айналымының нақты көлем индексі өткен жылға 
97,6 пайызды, жүк айналымы 128,7 пайызды құрады.
Байланыс қызметі 7 573,9  млн теңгені немесе 114,9 пайызды құрады. 

ІІ. ҚАЛА ДАМУЫНЫҢ НЕГІЗГІ БАСЫМ БАҒЫТТАРЫ 
2025 – 2029 жылдардағы әлеуметтік-экономикалық дамудың негізгі басым бағыттары қала экономикасын одан әрі дамыта отырып, халықтың әл-ауқатын жақсартуды қамтамасыз ету болып табылады.
Қойылған мақсаттарға қол жеткізу үшін тұрақты экономикалық өсуді, әлеуметтік әл-ауқатты және нәтижелі жұмыспен қамтуды қамтамасыз ету, сондай-ақ, инфляция деңгейін және бағаның тұрақтылығын үдемелі төмендету жөніндегі міндеттерді шешу жалғастырылады.
Мемлекет басшысының Қазақстан халқына жыл сайынғы Жолдауларының негізгі ережелерін ескере отырып, қаланың әлеуметтік-экономикалық дамуының негізгі басымдықтары айқындалды:
· инфляция деңгейін кезең-кезеңімен төмендете отырып, макроэкономикалық тұрақтылықты қамтамасыз ету, бағалардың негізсіз өсуіне жол бермеу, сондай-ақ жасанды тапшылықты, баға келісімдерін және жосықсыз бәсекелестікті құру мүмкіндігін жою;
· өнімділікті арттыру, отандық өнімнің бәсекеге қабілеттілігі мен сапасын арттыру, қазақстандық тауарларды ішкі және сыртқы нарықтарға жылжыту; 
· жылумен, сумен жабдықтау және су бұру, тұрғын үй қорын жаңғырту, цифрлық теңсіздікті төмендету, сондай-ақ көлік-логистикалық инфрақұрылымның тиімділігін арттыру, инфрақұрылым және тұрғын үй құрылысын іске асыру;
· мемлекеттік қолдау құралдарын ұсыну арқылы индустриялық-инновациялық қызмет субъектілерін ынталандыру; 
· кәсіпкерлерлікті бастаушы тұлғаларға алдымен кәсіпкерлік білімін бере отырып, бәсекеге қабілетті бизнесті құруына көмек көрсету және бизнестің дамуына кедергі келтіретін түрлі тосқауылдардың болмауын әзірлеу. Мемлекет тарапынан көрсетілетін қолдау шараларын сауатты пайдаланып, іске асыратын жобаларын сүйемелдеу  арқылы қолдау көрсету пакетін әзірлеу жұмыстарын жүргізу.
Адами капитал сапасын арттыру:
· білім беру сапасын жаңғырту және арттыру, мектептерде орын тапшылығын қысқарту, сондай-ақ білім берудің деңгейлерін қаржыландыруды ұлғайту; 
· денсаулық сақтаудың қолжетімді және сапалы жүйесі, медициналық қызметкерлердің кәсіби жауапкершілігін арттыру, сондай-ақ денсаулық сақтау инфрақұрылымын жаңарту; 
· жұмыс істейтін азаматтардың, мүмкіндігі шектеулі адамдардың әлеуметтік қорғалуын арттыруға, нәтижелі жұмыспен қамтуды кеңейтуге бағытталған әлеуметтік қамсыздандыру арқылы арттыру. 



ІІІ. ЭКОНОМИКАЛЫҚ САЯСАТТЫ ІСКЕ АСЫРУДЫҢ НЕГІЗГІ ШАРАЛАРЫ:
3.1 Бюджет-салық саясаты
Бюджеттік-салық саясатының негізгі мақсаты – ағымдағы экономикалық жағдайды ескере отырып, қала бюджетінің теңгерімін және тұрақтылығын қамтамасыз ету, сондай-ақ бюджеттік процестің сапасын арттыру, бюджет қаражатының ұтымды, тиімді және нәтижелі жұмсалуын қамтамасыз ету болып табылады.  
[bookmark: _GoBack]Қала бюджетінің кірістері саласындағы салық саясаты кіріс әлеуетін консервативті бағалауды ескере отырып, қала бюджетінің кіріс көздерін сақтауға және дамытуға бағытталған. 
Салық саясатының басым бағыттары қала бюджетіне түсетін салықтық және салықтық емес түсімдерді ұлғайту бойынша жұмыстарды ұйымдастыруға бағытталған.
Бюджет саясаты мемлекеттік қаржының тұрақтылығын нығайтуға бағытталатын болады және бюджет шығыстарының тиімділігін арттыру мақсатында әлеуметтік-экономикалық даму басымдықтарын іске асыруды қамтамасыз ететін бюджеттік бағдарламаларға бөлінетін болады.
3.2 Инфляция деңгейін тежеу
Экономикалық тұрақтылықты қамтамасыз етудің негізі 
2025 – 2029 жылдары жылдық инфляция деңгейін тежеу болады, ол үшін апта сайынғы азық-түлік жәрмеңкелерін ұйымдастыру жөніндегі практиканы жалғастыру жолымен ішкі нарықты ауыл шаруашылығы өнімдерімен толықтыру, көтерме және бөлшек сауда азық-түлік нарықтары мен сауда инфрақұрылымын одан әрі дамытуға бағытталған іс-шараларды іске асыру жалғастырылатын болады.
3.3 Экономика салаларын дамыту:
Өнеркәсіп
Өңдеу өнеркәсібі салаларын дамытуға басты назар аударылатын болады.
2025 жылы жалпы өңірлік өнімдегі өнеркәсіп өндірісінің нақты көлем индексі – 102,9% құрайды деп күтілуде. 2025 – 2029 жылдары өнеркәсіп өндірісінің орташа өсімі 3,2% құрайды.
Өңдеу өнеркәсібінің нақты көлем индексі – 102,8% құрайды деп күтілуде. 2025 – 2029 жылдары орташа өсім 3%  құрайды.
Өңірдегі өндіріс көлемінің өсуіне мұнай өңдеу саласының ықпалы зор. Оның жалпы физикалық көлем индексіндегі үлесі 50%-дан астам.
Қаладағы ірі кәсіпорындардың бірі – «ПетроҚазақстан Ойл Продактс» ЖШС осы саланы ұсынады. Кәсіпорын «ҚазМұнайГаз» ҰК АҚ жыл сайын бекітетін өндірістік кестеге сәйкес бөлінетін толингтік шикізатпен (мұнай) жұмыс істейді. Мұнай өнімдерінің бекітілген көлемі нарықтағы 
жанар-жағармайға деген сұранысқа байланысты. Өңдеу өнеркәсібіндегі саланың үлесі 32,8% құрайды.
2023 жылы «Шымкент мұнай өңдеу зауытының өндірістік қуатын жылына 6 мың тоннадан 12 мың тоннаға дейін ұлғайту» жобасын жүзеге асыру басталды. Жоба 2030 жылға дейін аяқталады, ал компания 2031 жылы толық қуаттылыққа шығуды жоспарлап отыр. 
Жоғары технологиялық жобаны жүзеге асыру авиациялық керосин өндірісін үш есеге – жылына 313 мың тоннадан 1 млн тоннаға дейін ұлғайтуға мүмкіндік береді, бұл республиканың авиациялық қажеттіліктерін толығымен жабуға мүмкіндік береді.
2025 – 2029 жылдары мұнай өнімдері өндірісінің орташа өсімі 2,3% құрайды. 
Фармацевтика өнеркәсібі экономиканың стратегиялық және жоғары технологиялық салаларының бірі болып табылады. Өңдеу өнеркәсібіндегі саланың үлесі 7,7%-ды құрайды.
Саланы дамыту жұмыс істеп тұрған өндірістерді жаңғырту және жаңа өндірістер салу, саланы кадр ресурстарымен қамтамасыз ету және жобаларды іске асыру үшін инвестициялар тарту есебінен елдің отандық дәрілік препараттарға қажеттілігін қанағаттандыруға бағытталатын болады.
Сала көлеміндегі негізгі үлес «Химфарм» АҚ-на тиесілі. Тегін медициналық көмектің кепілдік берілген көлемі аясында фармацевтикалық өнімдер мен фармацевтикалық өнімдерге тапсырыстардың басым бөлігі «Самұрық-Қазына Фармация» Бірыңғай дистрибьюторы» ЖШС-не тиесілі.
Фармацевтикалық зауытта өндірісті цифрландырумен қатар өнім сапасын арттыру саясаты да жүргізілуде. 
Осылайша, 2023 – 2027 жылдары жаңа сапа зертханасын, жаңа 
R&D орталығын құруға, жаңа өндіріс желілерін енгізуге, цифрлық басқару жүйесін орнатуға, өнімнің жаңа түрлерін дамытуға 31 млн АҚШ долл. инвестициялау жоспарлануда.

2025 жылы «Тассай» индустриялық аймағында «AnDa Company» ЖШС биофармацевтикалық зауыт салу жобасын жүзеге асыру жоспарлануда. Жобаның өндірістік қуаты жылына 500 мың доза ветеринариялық вакцинаны құрайды. Жобаның құны 1,8 млрд теңге, 35 адам жұмыспен қамтылады.
2026 жылы «Оңтүстік» АЭА «ATMIRAS» ЖШС таңғыш бұйымдарын шығару жобасын жүзеге асыруды жоспарлап отыр. Жобаның өндірістік қуаты 5 млн шаршы метрді құрайды. Жобаны жүзеге асыруға 1 млрд теңге инвестиция тартылып, 50 жұмыс орны ашылады.
2025 – 2029 жылдары фармацевтикалық өнім өндірісінің орташа өсімі 6,8% құрайды. 
Машина жасау саласы «Азия Трафо» ЖШС (трансформатор), «Электрокомплект-1» ЖШС, «Казэнерго-1» ЖШС (электр кабелі мен сым), «KARLSKRONA LC AB» ЖШС (сорғы), «Нефтереммаш» ЖШС, «Казгеомаш» ЖШС, ЭЛМО филиалы, АҚ Шымкент EMI зауыты, «АРТ Сапалы Құрылыс» ЖШС, «KEMM 2030» ЖШС, «Электроаппарат» ЖШС, «Потенциал» ЖШС т.б. кәсіпорындарымен ұсынылған.
Өңдеу өнеркәсібіндегі саланың үлесі 6,9% құрайды. 
Жалпы сомасы 1,9 млрд теңгені құрайтын 2 жобаны іске асыру көрсеткішке қол жеткізуге ықпал етеді, оның ішінде 2026 жылы:
· «ASCAR-TAO» ЖШС – LED экрандар мен электронды тауарлар шығаратын зауыт (инвестиция көлемі – 1500 млн  теңге; 70 жұмыс орны);
· «MEBco» ЖШС – ауыл шаруашылығы техникасының өндірісі (инвестиция көлемі – 400 млн  теңге; 20 жұмыс орны).
2025 – 2029 жылдары саланың өнім өндірісінің орташа өсімі 2,8% құрайды.  Химия өнеркәсібінің өңдеу өнеркәсібіндегі үлесі 1,3%-ды құрайды.
Саладағы өнім көлемі сабын («Шымкентмай» АҚ), метил-трет бутилды эфир («Шымкент химиялық компаниясы» ЖШС), спирт, жуу құралдары, тыңайтқыштар, бояулар, көмір қышқыл газы өнімдері және т. б. (шағын кәсіпорындар) өндірісінен құралады. 
Осы салада жалпы сомасы 10,1 млрд теңгеге 6 жобаны іске асыру және 220 жаңа жұмыс орнын құру жоспарлануда, оның ішінде 2025 жылы: 
· «ELSYUYAR» ЖШС - желатин өндіру;
· «QZ CHEMICAL IMPEX» ЖШС - минералды, органо-минералды тыңайтқыштар өндіру;
· «Hidrogen Energy» ЖШС - сутегі оксидін өндіру;
· «QazTurkMinerals» ЖШС - тыңайтқыш өндіру;
· «Shymkent Dehui Gelatin Ltd.» ЖШС - желатин өндіру.
2027 жылы:
· «Казхимпром РЕАГЕНТ» ЖШС - ион алмасу шайырын өндіру.
2025 – 2029 жылы саланың орташа өсімі 5,7% құрайды.
Өзге де металл емес минералдық өнімдер өндірісінде цемент, құйылған, табақты шыны, құрғақ құрылыс қоспаларын, санфаянс, ірі және шағын көлемді керамикалық плиткалар өндіру бойынша басым бағыттар іске асырылатын болады.
Өңдеу өнеркәсібіндегі саланың үлесі 11,4%-ды құрайды.
Сала өнімінің негізгі үлесі цемент және цемент өнімдеріне («Стандарт цемент» ЖШС, «Шымкентцемент» АҚ) және шыны ыдыстар («Еврокристалл» ЖШС) өндірісіне тиесілі.
Жалпы сомасы 18,9 млрд теңгеге 11 жобаның және 386 жаңа жұмыс орнының құрылуымен іске асырылуы құрылыс секторының белсенді дамуына, құрылыс материалдарының импортын азайтуға және экспортын ұлғайтуға ықпал ететін болады.
Бес жылда орташа өсімі 2,4%-ды құрайды.
Тамақ өнімдерін өндіру секторы азық-түлік қауіпсіздігі, ауыл шаруашылығын дамыту тұрғысынан да өңдеу өнеркәсібін дамытудың басым бағыттарының бірі болып табылады. Тамақ өнеркәсібінің дамуына ұн-жарма, сүт, ет, наубайхана, өсімдік майы және кондитерлік өнімдерді өндірушілер айтарлықтай үлес қосады.
Өңдеу өнеркәсібіндегі саланың үлесі 15%-ды құрайды.
Ресей Федерациясынан бірқатар азық-түлік өнімдері импортының азаюына байланысты ішкі нарықтағы отандық кәсіпорындардың өніміне, оның ішінде әлеуметтік маңызы бар азық-түлік өнімдеріне сұраныстың өсуі болжануда («Шымкентмай» АҚ, «Арай» ЖШС – өсімдік майы, «Алтын Дән» ЖШС – сүт өнімдері, «Pioneer Grain Products» ЖШС, «MILLER & K» ЖШС, «Дани-нан» ЖШС, «Санжар» ЖШС – ұн, «Шымкент құс» ЖШС – құс еті және жұмыртқа, «Барыс 2007» ЖШС – макарон өнімдері және т.б.).
Дайын инфрақұрылымы бар «Бозарық» индустриялық аймағын құру тамақ өнеркәсібін дамытудың тағы бір ынталандыруы болмақ. 
Бұл салада 100-ден астам жұмыс орнын құрумен жалпы сомасы                    11,9 млрд теңгені құрайтын 5 жобаны жүзеге асыру жоспарлануда.
2025 – 2029 жылдары саланың орташа өсімі 2,3%-ды құрайды.


Сусындар өндірісінің өңдеу өнеркәсібіндегі үлесі 3,4%-ды құрайды. Бұл салада «Юникс» ЖШС, «ЮНИКС – Beverage» ЖШС, «Рауан» ЖШС, «Шымкент сыра қайнату зауыты» ЖШС, «Визит» АСЗ» ЖШС, 
«TAU-Product» ЖШС сияқты кәсіпорындар жұмыс жасайды.
2025 жылы жалпы құны 7,2 млрд теңгені құрайтын «Zalal Mowafaq» ЖШС-нің алкогольсіз сусындар өндіру жобасын іске қосып, 300 жұмыс орнын ашу жоспарлануда.
Бес жылда орташа өсімі 2,3%-ды құрайды.
Жеңіл өнеркәсіпті дамыту өнімнің бәсекеге қабілеттілігін арттыруға және саланың тауарларын ішкі және сыртқы нарықтарда ілгерілетуге бағытталатын болады.
Бұл салада «Azala Textile» ЖШС, «Azala Cotton» ЖШС, «Alliance» СӨК» ЖШС, «Хлопкопром-Целлюлоза» ЖШС, «Әлем БТ» ЖШС, 
«Бал Текстиль» ЖШС, «Назар Текстиль» ЖШС,  «АГФ групп» ӨК» ЖШС, ««Гаухар» тігін фабрикасы» ЖШС жұмыс істейді.
Өңдеу өнеркәсібіндегі саланың үлесі 2,4%-ды құрайды.
2024 жылы 3 ірі кәсіпорынның: «Azala Textile» ЖШС, «Azala Cotton» ЖШС және «TPK Alliance» ЖШС өз қызметін ішінара уақытша тоқтатуына байланысты өнім көлемі төмендегені байқалады.
2025 жылы саланың жақсаруы күтілуде.
2025-2026 жылдары «Оңтүстік» АЭА аумағында жалпы сомасы                   8,3 млрд теңгені құрайтын 5 жобаны жүзеге асыру және 260-тан астам жұмыс орнын құру жоспарлануда. Трикотаж мата, аяқ киім, аралас және мақтадан жасалған киім маталары мен дайын тоқыма бұйымдарын шығару өндірісі іске қосылады.
Металлургия  өндірісінің үлесі 7,8%-ды құрайды. 
Саланың негізгі кәсіпорындары: «ShymkentTemir» ЖШС, «Амир-А» (Sin Yuan Steel), «ЦветЛит» ЖШС, «Шымкент Смелтинг» ЖШС, 
«Металл-Шойын» ЖШС, «KazFerroGroup» ЖШС, «Standard Steel Kz» ЖШС, 
«Гермес-Б.Е.» ЖШС.
2025-2026 жылдары 8,3 млрд теңгені құрайтын 3 жобаны іске қосу жоспарлануда: «QazMetSevice» ЖШС алюминий қорытпалары мен тіректер өндірісі, «Modern trade S» ЖШС шикі қорғасын және мыс өндірісі, «AluTech» ЖШС алюминий сым өндірісі.  Бұл кәсіпорындарда 523 жұмыс орындары ашылады.
Жобаларды іске асыру қала экономикасына оң әсерін тигізеді. Бес жыл ішінде өсім 2,7% құрайды.
Дайын металл бұйымдары өндірісінің үлесі өңдеу өнеркәсібінде 7,3% құрайды. 
Саланың кәсіпорындары: «QazAlPack» ЖШС, «Gold Aluminum» ЖШС, «Триумф М.М.С. зауыты» ЖШС, «КЭММ 2030» және шағын кәсіпорындар болып табылады.
2025-2026 жылдары құны 55 млрд теңгені құрайтын 3 жобаны пайдалануға беру жоспарлануда, кәсіпорындарда 276 жұмыс орны құрылады.
Ауыл шаруашылығы
Ауыл шаруашылығы бағытында берілетін мемлекеттік қолдаулар нәтижесінде 2024 – 2029 жылдар аралығында мал шаруашылығы саласының көрсеткіші 101,5%-дан 102,0%-ға, өсімдік шаруашылығы саласының көрсеткіші 101,6%-дан 101,8%-ға көтеріледі деп күтілуде.
Аталған жылдар аралығында қаламызда ауыл шаруашылығы саласында нақтыланған 40-қа жуық ірі жобалар іске асырылады деп жоспарлануда.
Атап айтқанда: құрама жем цехын салу («Tengri World» ЖШС, «Event» ЖШС), тауарлы-сүт фермасын салу («Ақсай» ШҚ, «Дони ЛТД» ЖШС, «Байтерек Агро» ШҚ), көтерме сауда орталығын құру («Delta Oil» ЖШС), бордақылау алаңдарын салу («Нурали» ШҚ, «Бексултан» ЖШС), сүтті қайта өңдеу кәсіпорны (Каз Агро Фуд" ЖШС , "Intermilk" ЖШС, "Bio food" ЖШС, «Балмұздақ»), ет өңдеу кәсіпорны («Рауан» ЖШС), жеміс-жидек кәсіпорны ( «Кемран» ЖШС, «Керемет Сапа» ЖШС, «Яссы Агро» ЖШС, «Kaz Bilding» ЖШС), құс фермасы ( «Shagyr Agro Group» ЖШС,– «Аймар құс» ЖШС), қарқынды бау ( «DALA-FRUIT.KZ» ЖШС, «Кентау» ЖШС, «Aidi Agro Trade» ЖШС, «Керемет Сапа» ЖШС, «Астана финанс» АҚ, «Яссы Агро» ЖШС), жылыжай құрылысы ( «ASM Corparation» ЖШС, «Қаркын 2030» ЖШС, «Агро КZ» ЖШС, «Исатай» ЖК).
Туризм
1. Туристік инфрақұрылымды дамыту
Қала аумағындағы «Ескі қаланы» қалпына келтіру жұмыстары аяқталып, еліміздің ТОП – 50 туристификация картасына кіретін аумақтың мастер жоспарына сәйкес аталған аумақта жаңа бизнес қонақ үйлері, мейрамханалар мен жаңа бизнес орталықтар құрылатын болады. 
Ескі қала аумағы еліміздің сакралды және тарихи-мәдени нысандарының маңызды қатарына кіреді. 
2025 – 2028 жылдар аралығында Бадам су қоймасының аумағын туристік дестинацияға айналдыру жоспарлануда. Аталған орталық аумақ Шымкент қаласының туристік ауқымды демалыс орнына айналу тиіс. 

2.	Маркетингтік ілгерілету:
Алдағы уақытта креативті индустрия және маркетинг салалары бойынша келесі жұмыстар жүргізілетін болады. 
· Туризм және креативті индустрия бағыттарында республикалық және халықаралық имидждік, оқиғалы іс-шаралар (гастрономиялық және өзге де фестивальдер, форумдар, көрмелер, т.б.);
· өңірдің туристік әлеуетін ішкі және халықаралық алаңдарда жарнамалау (әуе борттарында аудиохабарлама, туристік журналдарда мақалалар, туристік көрмелер мен өзге де шараларға қатысу, әуежай, қонақ үй секілді туристер көп шоғырланатын орындарда сыртқы жарнама);
· цифрлық платформаларда жарнама және онлайн, электронды коммуникациялар (әлеуметтік желілерде SMM ілгерілету, роликтер түсіру және оны интернет алаңдарында таргеттеу, телеарналарда көрсетілім, танымал туристік порталдар мен сайттарда алға жылжыту);
· медиа-тұлғалармен және ірі компаниялармен коллаборация                    (Global coffee, Coca-cola компаниялармен жасалған жарнама акцияларын ұлғайту және ауқымын кеңейту, танымал тұлғаларды тарта отырып маркетингтік акциялар ұйымдастыру, туризм амбассадорларын көбейту);
· креативті индустрия субъектілері мен жобаларына мемлекеттік қолдау көрсету (арнайы кәсіпкерлікті қолдау бағдарламалары арқылы);
· креативті алаңдар, оның ішінде қоғамдық ашық алаңдар құру, мемлекеттік қолдау, қорлар және инвесторлар мен меценаттарды тарта отырып, креативті бастамаларды жүзеге асыру.
Құрылыс
Халықтың өмір сүру деңгейі мен сапасын жақсарту мақсатында бюджет және жеке инвесторлар тарапынан құрылыс жұмыстары жүргізіліп, қалада өмір сүрудің қолайлы және жайлы жағдайларын қалыптастыру жұмыстары жалғастырылатын болады. 
Тұрғын үй-коммуналдық шаруашылық инфрақұрылымын, газдандыруды, су желілерін жаңғырту және жылумен қамтамасыз ету бағытында жүргізілетін жұмыстар:
· «Тассай», «Бозарық» және «Жұлдыз» индустриялық аймақтарын  сумен, кәрізбен, электрмен және автомобиль жолдарымен қамту;
· «Сауда-логистикалық орталық» индустриялық аймағында инженерлік желілер құрылысын жүргізу;
· жылу желілеріндегі жылу шығынын азайтып, халықты үздіксіз жылумен қамтамасыз ету мақсатында Әкімшілік іскерлік орталықтағы қазандықты жаңғырту; 
· кәсіпкерлік нысандарды электр қуатымен қамтамасыз ететін «Ақжар» қосалқы стансасын пайдалануға беру; 
· «Қызылсу», «Тұран», «Шымсити» және «Жұлдыз» қосалқы станцияларының құрылысын жүргізу; 
· Шымсити су құбыры және Төлеметов көшесінің бойымен Алматы-Ташкент тас жолына (А2) дейін кәріз коллекторының құрылысын аяқтау, пайдалануға беру; 
· Қайтпас-1, Тұран, 112 орам, Агропром және Базарқақпа елді мекендеріне кәріз желілерін тарту;
· АГРС-5 және магистральдық газ құбырлары желілерінің құрылысын жүргізу;
· 10 өрт сөндіру бекетін салу, пайдалануға беру. Бұл өз кезегінде миллионнан астам халқы бар қаланың қажеттілігін стандартқа жеткізуге мүмкіндік береді.
Сондай-ақ Мемлекет басшысы Еуразияда еліміздің көлік-логистикалық транзиттік хаб рөлін күшейту мақсатында Астана, Алматы, Шымкент және Ақтөбе қалаларының әуежайларын мультимодальді орталық ретінде дамытуды тапсырды. Тиісінше қалалық әуежайға жаңа ұшу-қону жолағын салу көзделген.
Сонымен қатар әлеуметтік саладағы инфрақұрылымды дамыту үшін тиісті жұмыстар атқару көзделуде.
Жас ұрпақтың білім сапасын арттыру, қолжетімді білім беру шараларын қолға ала отырып, «Жайлы мектеп» Ұлттық жобасы аясында 
мектептер салу, мектептерді кеңейту арқылы мектептердегі оқушылар орнының тапшылығы мәселесін шешу жоспарлануда. 
Сонымен қатар балалардың жан-жақты дамыту, шығармашылық қабылетін арттыру мақсатында Тұран шағын ауданында Оқушылар сарайының құрылысы тапсырылатын болады.   
Қаладан шалғай орналасқан елді мекендерді мәдени объектілермен қамтамасыз ету мақсатында 4 елді мекенде жаңа мәдениет үйі салынады.


3 жаңа спорт нысандары мен 1 спорт мектебінің құрылысы, 2 спорт мектебіне қосымша құрылыс және спорт объектілерін кеңейту (гимназия, жабық футбол ангары, стрит воркаут алаңы, жаттығу алаңы) көзделген. Сондай-ақ жаңа стадионның құрылысы жүргізілетін болады.
Денсаулық сақтау қызметін дамыту, медициналық қызмет сапасын жақсарту бағытында 200 орынды перинаталдық орталықтың құрылысы жоспарлануда. 
Мүмкіндігі шектеулі азаматтарды толыққанды оңалту шараларымен қамтамасыз ету мақсатында 150 төсектік жаңа Оңалту орталығының құрылысы жүргізілетін болады және Арнайы қызметтерді көрсету орталығына 50 төсектік қосымша құрылыс жүргізіліп, кеңейтілетін болады. 
Халықты қолжетімді баспанамен қамтамасыз ету үшін Бозарық, Тұран және Ақжайық шағын аудандарында көпқабатты тұрғын үйлер бой көтермек, тиісінше көпқабатты тұрғын үйлерге инженерлік инфрақұрылым тартылатын болады. 
Көлік инфрақұрылымы
Қаланың барлық бағыттарында ірі жобалар іске асырылуда. 
Қаланың негізгі жолдарын кеңейту және транзиттік жолдардың өткізу қабілетін арттыру үшін Қонаев даңғылының жалғасын салу және «А-2» айналма жолын қайта жаңарту шаралары қабылдануда. Нысандардың құрылысы жүргізілуде. 
Бұл өз кезегінде көлік кептелістерінің азаюына және қаланың экологиялық ахуалының жақсаруына ықпал етеді.
2025 жылы жақсы және қанағаттанарлық жағдайдағы жолдардың үлесі 79%-ға жетеді деп болжануда.
Байланыс саласында интернет желісімен қамтамасыз ету бойынша  жұмыс жалғасады. 
Бүгінгі таңда мобильді байланыс сапасын арттыру мақсатында байланыс операторлармен  талшықты оптика желісімен қамту үшін жеке инвесторлармен меморандум түзіліп, жұмыстар жүргізілуде. 
Сауда. Қала аумағында жалпы ауданы 564,2 мың ш.м құрайтын                       19 базар жұмыс жасайды, оның ішінде мамандырылған – 12, әмбебап – 7. Базарлардағы сауда орындарының саны 11 271 орынды құрайды, оның ішінде 6 985 заңды тұлғаға және 4 286 жеке кәсіпкерге тиесілі.
Санатына қарай, 19 базардың 11 – ірі (алаңы 2 мың ш.м. астам) және 
8 – шағын (2 мың ш. м. дейін).
ҚР «Сауда қызметін реттеу туралы» Заңы қала базарларын құрылыс нормалары мен ережелеріне сәйкестендіруді, базарларды жаңғыртуды талап етеді. Талаптарға сәйкес 19 базар қайта құруға жатады. Оның ішінде 
12 базарда қайта құру жұмыстары аяқталды («Бекжан», «Шымкент Тұлпар», «Исатай (Алатау)», «Акбар», «Иманалиев» мал базары, «Барыс», «Көктем», «Жібек Жолы», «Көмеш бұлақ», «Дархан», «Нұр Сайрам», «Айна»). 
Қалған 7 базарда модернизациялау жұмыстары жүргізіліп, сауда базарларының қызметін ұйымдастыру қағидаларын, сауда базарының аумағын күтіп-ұстауға, оны жабдықтауға және жарақтандыруға қойылатын талаптарға сәйкес келтірілуде («Авто Нұр», «Орталық қырғы базар», «Алаш», «Самал», «Назым апа», «Жабық базары», «Жаңа шахар»). 
Бұдан басқа, жергілікті атқарушы органмен қаланың ірі базарлары арасында инфрақұрылымды қолданыстағы заңнамаға және құрылыс нормаларына сәйкес келтіру туралы меморандумдар жасалды.
3.4 Бизнес-климатты және инвестициялық тартымдылықты жақсарту
Кәсіпкерлікті дамыту 
Кәсіпкерлікті дамыту қаланың экономикалық өсуінің негізгі факторларының бірі болып табылады. Шағын және орта бизнесті дамыту тәсілдерін жетілдіру мақсатында қалада мынадай жұмыстар жүргізілетін болады:
1. Кәсіпкерлерлікті бастаушы тұлғаларға алдымен кәсіпкерлік білімін бере отырып, бәсекеге қабілетті бизнесті құруына көмек көрсету және бизнестің дамуына кедергі келтіретін түрлі тосқауылдарды жою. Мемлекет тарапынан көрсетілетін қолдау шараларын сауатты пайдаланып, іске асыратын жобаларын сүйемелдеу  арқылы қолдау көрсету пакетін әзірлеу жұмыстарын жүргізу.
2. Шымкент қаласында кәсіпкерлікті қолдаудың жаңа өңірлік бағдарламасын енгізу жұмыстары жүргізілуде. Бағдарлама шарттарына сәйкес 7 пайызбен 50 миллион теңгеге дейін жеңілдікпен несиелеу, сондай-ақ шағын өнеркәсіптік парктерде өндірістік алаңдарды жалға алу шығындарын өтеу қарастырылған: 1 жыл – 75%, 2-ші жылы – 50%, 3-ші жылы – 25%.
Бүгінгі таңда қаланың инвестициялық тартымдылығын арттыру және инвестициялар тарту бойынша белсенді жұмыс жүргізілуде.
Қалада 2024 – 2028 жылдар аралығында жүзеге асырылатын құны                      1,7 трлн теңгеге 219 инвестициялық жобалардың базасы жасақталды. Жаңа 31 мыңнан аса жұмыс орындары ашылатын болады.
2024 жылы құны 262 млрд теңгені құрайтын 64 инвестициялық жоба іске асырылып, 6,3 мың жаңа жұмыс орындары ашылуы жоспарлануда. 
Оның ішінде, өнеркәсіп саласында құны 88,5 млрд теңгені құрайтын 
16 инвестициялық жоба іске асыру, 1 809 жаңа жұмыс орындарын ашу жоспарлануда.
Қала аумағында жалпы аумағы 1 276 га құрайтын 7 өнеркәсіптік аймақ жұмыс жасайды. Бүгінгі таңда 601,7 млрд теңге сомасына 426 жоба іске асырылуда. Оның ішінде 293 млрд теңгенің 225 жоба іске асырылып,    
8,5 мыңнан аса жаңа жұмыс орны құрылды.
Шымкент қаласында импорталмастыратын жобаларды жүзеге асыратын инвесторларға қолдау көрсету жұмыстары жалғасатын болады.
1. «SAN GRAND» ЖШС - балаларға арналған жөргектер өндірісі. Жобаны «Жұлдыз» индустриялық аймағында 2023 – 2025 жылдары жүзеге асыру жоспарлануда. Инвестиция көлемі 13 млрд теңге. 
Кәсіпорынның негізгі бәсекелестері – Ресейден, Түркиядан және Қытайдан импортталатын ұқсас өнімдерді сатумен айналысатын компаниялар болып табылады.
2. «АЛМЭКС Полимер» ЖШС «Оңтүстік» АЭА аумағында ұнтақталған полипропилен өндіру жобасын іске асыруда. Жобаның инвестициялық құны 38 млрд теңге, 100-ден аса жаңа жұмыс орындарының ашылуы жоспарлануда. Іске асыру мерзімі – 2026 жыл. 
Бүгінгі күні полипропилен, полиэтилен, полиэтилентерефталат, поливинилхлорид, полистирол, бутадиен елімізге импортталады. Полипропилен өндірісі оның физика-химиялық қасиеттері мен өңдеу ыңғайлылығына байланысты машина жасау, құрылыс, электроника және электротехника тәжірибесінде кеңінен қолданылады. Аталған жобаның іске асырылуы полимерді пайдалану технологияның өзгеруіне оңай бейімделуге мүмкіндік береді, материалды өңдеу оңай, ал дайын өнімді шығару жылдамдығы артады. 
Қалада бизнес-климатты жақсарту мақсатында «Бизнеске арналған үкімет - Shymkent Invest» бірыңғай кәсіпкерлерге қызмет көрсету орталығында (фронт-офис) кәсіпкерлерге «бір терезе» қағидаты бойынша мемлекеттік қолдау мен мемлекеттік қызметтердің барлық шаралары орталықтандырып көрсетіледі (кеңестер беру, жоба сүйемелдеу, маркетингтік және басқа да қызметтер). 


3.5 Адам капиталының сапасын жақсарту
Қала дамуын айқындайтын басты факторлардың бірі адами капиталдың сапасын жақсарту болып табылады, бұл тиісінше халықты әлеуметтік қамтамасыздандыру саласында білім беру, денсаулық сақтау жүйесінде сапалы өзгерістерді талап етеді.
Білім беру саласында білім берудің қолжетімділігін қамтамасыз етуге және сапасын арттыруға ерекше назар аударылатын болады.
Оқушы орындарының тапшылығын қысқарту үшін жаңа мектептердің құрылысы мен кеңейту жұмыстары жоспарлануда. 
Мектептерді пәндік кабинеттермен жабдықтау, балаларды қосымша біліммен қамту деңгейін арттыру жұмыстарын және 2 жастан 6 жасқа дейінгі балаларды сапалы мектепке дейінгі тәрбиемен және оқытумен қамту үлесін 100% арттыру жұмыстары жүргізілуде.
Дуальды оқытумен қамтылған, мемлекеттік тапсырыс бойынша білім алатын техникалық және кәсіптік білім беру студенттерінің үлесі 46%-ға жеткізу болжамдануда.
Барлық техникалық және кәсіптік білім беру ұйымдарында оқу процесіне WorldSkills бағалау жүйесін  енгізу көзделуде. 
Денсаулық сақтау саласында халықтың денсаулық мәселелері бойынша сауаттылығын арттыруға және салауатты әдеттерді қалыптастыруға ерекше назар аударылатын болады.
· әлеуметтік қолдау шараларын күшейту, кәсіби жауапкершілікті қорғау жолымен медицина қызметкерлерінің мәртебесін арттыру, жыл сайын 20-25% мамандардың біліктілігін  жетілдіру;    
· жеке сектордың ресурстарын тарта отырып, қазіргі заманғы ауруханаларды салу есебінен денсаулық сақтау инфрақұрылымын жаңарту. 
Сонымен қатар медициналық ұйымдардың материалдық-техникалық базасын 99,5%-ға жеткізу көзделуде. 
Қабылданып жатқан шаралар азаматтардың ортақ жауапкершілігіне және олардың денсаулықты нығайту мүдделілігіне, өмір сүру ұзақтығын арттыруға, медициналық көмектің қолжетімділігі мен сапасын арттыруға және халықтың қажеттілігіне жауап беретін денсаулық сақтау жүйесін құруға қол жеткізуге мүмкіндік береді. 
Еңбек нарығында сұранысқа ие кәсіби дағдылар мен біліктілік алу, жаппай кәсіпкерлікті дамыту жұмыстары жалғасатын болады.

Халықтың тұрмыс сапасы мен әл-ауқатын арттыру мақсатында «Халықтың табысын арттырудың 2029 жылға дейінгі бағдарламасы» кешенді жоспары іске асырылуда. Жоспар аясында нақты секторда жұмыс орындарын құру, шағын және орта кәсіпкерлікті мемлекеттік қолдаудың түрлі шаралары көрсетілетін болады. 

IV. Экономика өсуінің негізгі факторлары және 
әлеуметтік-экономикалық даму көрсеткіштерінің болжамы     
Қала экономикасының өсуі ішкі факторларды бағдарлаумен ішкі және сыртқы сұранысқа, кәсіпорындардың меншікті қаражаты мен шетелдік инвестициялар есебінен инвестициялардың өсуін іске асыруға негізделетін болады.
Индустриялық-инновациялық даму концепциясы шеңберінде өнеркәсіпте жаңа өндірістік қуаттарды енгізу, Бірыңғай Индустрияландыру картасы шеңберінде іске асырылған жобалардың жобалық қуатына шығу және қала экономикасының өсу резервін тиімді пайдалану өнеркәсіптік өнім көлемін ұлғайтуға ықпал ететін болады.
Қалада индустриялық аймақтардың болуы және жаңадан ашылуы экономикалық өсудің қазіргі заманғы құралдарының бірі ретінде қолайлы инвестициялық климат және салықтық преференциялар жолымен өңірдің әлеуетін едәуір арттырады, бұл отандық және шетелдік инвесторларды тартады. 
Қаланың 2025 – 2029 жылдарға арналған дамуы Қазақстан Республикасының  2025 – 2029 жылдарға арналған әлеуметтік-экономикалық даму болжамындағы 2029 жылға айқындалған индикаторларға қол жеткізуге септігін тигізеді.  
Жалпы өңірлік өнімнің орташа жылдық өсімі 5,9%-ды құрайды. 
ЖӨӨ құрылымында өнеркәсіптің орташа жылдық өсімі 3,2%,   
сауда – 9,6%, көлік және қоймалау – 9,2%, ақпарат және байланыс – 3,5%-ды құрайды деп күтілуде.
Қалада қабылданатын жұмыспен қамту шаралары жұмыссыздық деңгейін барынша төмендетуге ықпал ететін болады. 
Жаңа өндірістер ашумен жұмыс орындарын құру, өзін-өзі жұмыспен қамтығандар санын төмендету арқылы жұмыспен қамтылған халықтың көбеюі күтілуде. Осылайша, 2029 жылға табысы ең төменгі күнкөріс деңгейі шамасынан төмен халықтың үлесі 5,9 пайызға, жұмыссыздық деңгейін                   4,7 пайызға  төмендету көзделуде.
V. Үш жылдық кезеңге арналған жергілікті бюджеттің негізгі параметрлері
5.1 Үш жылдық кезеңге арналған жергілікті бюджеттің болжамы
2025 – 2027 жылдарға арналған қала бюджетінің түсім көздерінің     болжам-жоспары Салық кодексінің және Бюджет түсімдерін болжау әдістемесінің талаптары негізінде, тиісті салықтық базаға салық мөлшерлемелерін қолдану арқылы тікелей есептеулер мен  макроэкономикалық көрсеткіштер және есепті қаржылық жылдағы салықтардың іс-жүзіндегі түсімдері, кірістердің тиісті түрінің барлық түсу кезеңіндегі өсу қарқыны негізіндегі орташа көрсеткішті ескеріп, инфляция деңгейі және бағалардың құбылмалылығы мен құрылымдық өзгерістерге тәуелді бір жолғы төлемдер ескеріле отырып дайындалған. 
2025 – 2027 жылдарға арналған қала бюджетінің өзіндік кірістері келесідей:  
· 2025 жылы – 434 426,0 млн теңге;
· 2026 жылы – 373 864,8 млн теңге;
· 2027 жылы – 383 783,6 млн теңге;
	Жоғарыда аталған заң талаптарын сақтай отырып, тиісті есептеулер мен негіздемелерге сүйеніп, «2024 – 2026 жылдарға Шымкент қаласының қосымша кіріс көздерін ұлғайту бойынша жол картасына» сәйкес кіріс көздерін әкімшілендірумен қатар, ашылған жаңа жұмыс орындары, инвестиция көлемінің ұлғаюы, жаңа коммерциялық нысандарды пайдалануға беру, қалыптасқан берешекті өндіру бойынша жан-жақты жұмыстарды жүргізу, салық базасының  ұлғаюы есебінен болжам-жоспарды орындау көзделуде.

5.2 Бюджетаралық қатынастар
Қаланың 5 ауданының дербес бюджеттері жоқ, осылайша Шымкент қаласының бюджетаралық қатынастары тек республикалық бюджет пен қала бюджеті арасында ғана құрылады.
5.3 2025 – 2027 жылдарға арналған бюджет шығыстарының басымдықтары
2025 – 2027 жылдары қаланың бюджеттік саясаты бағытталады экономиканы және әлеуметтік саланы дамыту, халықтың өмір сүру деңгейі мен сапасын арттыру, қала үшін басым міндеттерді шешу, қаланың бюджет жүйесінің теңгерімі мен тұрақтылығын қамтамасыз ету, 
мемлекеттік органдардың бюджеттік бағдарламаларында көзделген бюджет шығыстарының тиімділігін арттыру. 
	Орта мерзімді перспективада бюджетті жоспарлау олардың басымдылығын, экономикалық және әлеуметтік дамудың өзекті мәселелерін шешу, нысаналы индикаторларға қол жеткізу қажеттілігін ескере отырып жүзеге асырылатын болады. Қажет болған жағдайда бюджет параметрлерін нақтылау бойынша жедел шаралар қабылданатын болады.
Әлеуметтік-экономикалық дамудың алға қойылған міндеттерін ескере отырып, 2025 – 2027 жылдарға арналған бюджет шығыстарының негізгі басымдықтары: 
1. Мемлекеттік әлеуметтік міндеттемелерді толық көлемде орындау;
2. Халыққа толық көлемде бюджеттік қызмет көрсетуді қамтамасыз ету;
3. Халықтың жұмыспен қамтылуын қамтамасыз ету;
4. Көлік-логистикалық инфрақұрылымды дамыту;
5. Энергетикалық инфрақұрылымды дамыту;
6. Тұрғын үй-коммуналдық шаруашылық инфрақұрылымын, сумен және жылумен жабдықтау желілерін жаңғырту; 
7. Тұрғын үй құрылысын дамытуды ынталандыру және тұрғын үйдің қолжетімділігін арттыру;
8. Әлеуметтік инфрақұрылымды дамыту;
9. Кәсіпкерлікті және іскерлік белсенділікті қолдау.
Қала бюджетін қалыптастыру кезінде бірінші кезекте қолданыстағы шығыс міндеттемелерін қаржыландыру қамтамасыз етіледі. Жаңа шығыс міндеттемелерін қабылдау қолда бар ресурстар шегінде олардың тиімділігі мен ықтимал мерзімдері мен іске асыру тетіктерін ескере отырып жүзеге асырылады. 
Жаңа Бюджет кодексін әзірлеу шеңберінде жалпы және әрбір сектор бойынша блоктық бюджетті енгізу механизмі бойынша теңгерімге қол жеткізу және болашақ шығыстарды анықтау үшін бюджет кірістері мен шығыстарына бақылауды арттыруға ерекше назар аударылатын болады. 
5.4  Әлеуметтік-экономикалық даму басымдықтарын іске асыруға бағытталған шығыстардың жаңа бастамалары
Шығыстардың басымдығы экономиканың сапалы өсуіне, инвестицияларды ынталандыруға бағытталатын болады.
Денсаулық сақтау, мәдениет, спорт саласындағы объектілерді салуды және желіні кеңейтуді көздейтін әлеуметтік инфрақұрылымды дамыту жұмыстары жалғасын табады. 
5.5 Үш жылдық кезеңге арналған бюджеттік инвестициялық саясаттың негізгі басымдықтары
Қазақстан Республикасы мен Шымкент қаласының стратегиялық және бағдарламалық құжаттарына сәйкес алдағы үш жылдық кезеңге арналған бюджеттік инвестициялық саясаттың басымдықтары қаланың экономикалық дамуына және халықтың өмір сүру сапасын арттыруға қатысты мәселелерді шешуге бағытталатын болады. Бюджеттік инвестицияларды жүзеге асыру кезіндегі негізгі бағыттар:
· Әлеуметтік инфрақұрылымды дамыту;
· Тұрғын үй коммуналдық шаруашылық инфрақұрылымын жаңғырту, газдандыру, су және жылумен қамтамасыз ету;
· Қолжетімді тұрғын үймен қамтамасыз ету;
· Көлік инфрақұрылымы.
Шымкент қаласының 2025 – 2029 жылдарға арналған әлеуметтік- экономикалық дамуының негізгі көрсеткіштерінің, 2025 – 2027 жылдарға арналған бюджет болжамы қосымшада берілген.


